
جس نے طلوعِ آفتاب سے پہلے فجر کی ایک رکعت پا لی تو اس
نے نمازِ فجر پا لی اور جس نے غروبِ آفتاب سے پہلے عصر کی

ایک رکعت پا لی تو گویا اس نے عصر کی نماز پا لی۔

ابو ہریرہ رضی اللہ عنہ روایت ہے کہ رسول اللہصلى الله عليه وسلم نے فرمایا: ”جس نے طلوع آفتاب سے پہلے فجر کی ایک
رکعت پا لی تو اس نے نمازِ فجر پا لی اور جس نے غروبِ آفتاب سے پہلے عصر کی ایک رکعت پا لی تو گویا

اس نے عصر کی نماز پا لی“۔
[صحیح] [متفق علیہ]

اس حدیث میں رسول اللہ صلى الله عليه وسلم نے اپنی امت کو دو نمازوں، نماز فجر اور عصر کے آخری وقت کی نشاندہی فرمائی
ہے۔ آپصلى الله عليه وسلم نے یہ فرمایا ہے کہ جس نے ایک رکعت پا لی یعنی جس نے نماز فجر شروع کی اور طلوع آفتاب سے پہلے
پہلے رکوع سے اٹھ گیا تو اس کے وقت میں ایک رکعت کو پا لینا وہ ایسے ہی ہے جیسے اس نے نماز فجر اپنے وقت
میں ادا کی۔ اسی طرح جس نے غروب آفتاب سے پہلے پہلے نمازِ عصر کی ایک رکعت پا لی تو اس کے وقت میں

ایک رکعت کو پا لینا ایسے ہی ہے جیسے اس نے عصر کی نماز کو اپنے وقت میں ادا کی۔

